
GOUVENE CUOMO ANONSE DEZIYASYON VETERAN KOUNYE A DISPONIB NAN LISANS CHOFE, PEMI AK
ID KI PA LISANS CHOFE

DMV pral komanse pran aplikasyon pou nouvo dokiman yo nan dat 3 oktob

Jodi a, Gouvené Andrew M. Cuomo te anonse Depatman Veyikil-a-Moté (DMV) Eta New York ap ofri
veteran kalifye yo kounye a chwa pou yo gen kondisyon yo kom yon veteran ki endike sou lisans chofe
Eta New York yo, pemi yo ak kat idantifikasyon ki pa lisans chofé yo. Gouvéneé a te siyen pwojé-lwa a ane
pase ki te mande DMV pou fé kondisyon veteran disponib pou tout veteran ki te jwenn dechaj onorab
nan FOos Lame Etazini epi ki aplike pou deziyasyon a n sou yon dokiman DMV bay ki gen foto.

Gouvene Cuomo di konsa, “Gason ak fanm fos lame yo te sakrifye anpil pou eta nou ak nasyon nou, epi li
sel nomal pou nou fé tout sa nou kapab pou sipote yo. Le nou pemet veteran yo gen kondisyon yo
endike sou lisans chofé, pemi ak ID yo ki pa lisans chofé n ap non selman fe li pi fasil pou yo resevwa
avantaj yo gen dwa pou jwenn, men tou sa ap bay yo yon lot fason pou yo montre fyéte yo nan sevi peyi
nou avek lone.”

Kolonel (Retrete) Eric J. Hesse, Direkté Divizyon Afe Veteran, di konsa, “Sou non tout veteran ki nan eta

a, mwen di Gouvene Cuomo, Lejislati a ak DMV mesi poutet yo fé kondisyon veteran an vin disponib. Sa
a se selman youn nan anpil egzanp nivo siperyeé angajman Eta New York pou bay loné ak sipd pou manm
fos lame nou yo ki retounen.”

Barbara J. Fiala, Manm Komisyon DMV ak Prezidan Komite Sekirite Sikilasyon (GTSC) Gouvene a, di
konsa, “Li enpotan anpil pou nou, kom yon sosyete, rekonét veteran nou yo poutét yo sévi nasyon nou
an epi pouteét yo defann libete nou renmen anpil la antan Ameriken. Nou fyé anpil pou veteran nou yo
epi nou kontan pou ofri yo chwa pou gen kondisyon yo kom veteran endike sou dokiman DMV bay yo ki
gen foto yo.”

Pou kapab jwenn kondisyon sa a nan DMV, moun ki aplike yo dwe make kaz apwopriye a sou fom

aplikasyon an (MV-44 oswa MV-2) epi yo dwe montre Sétifika Dechaj orijinal yo nan Sevis Aktif (DD-214)
ki endike “Onorab” oswa “Anba Kondisyon Onorab” nan seksyon “Karakteé Sevis la”. Veteran kalifye ki

mande pou gen kondisyon sa a nan DMV ap gen mo “Veteran” enprime sou kwen goch lisans chofe,
pémi oswa ID ki pa lisans chofé yo fek bay yo. Pa gen fré siplemante pou veteran kalifye pou yo resevwa
kondisyon an sou lisans yo oswa sou ID yo ki pa lisans chofe. Men, fré regilye pou yon lisans orijinal oswa
ID ki pa lisans chofe, yon renouvelman lisans oswa yon renouveélman ID ki pa lisans chofé oswa diplikata
yon lisans chofé oswa ID ki pa lisans chofé toujou aplike. Moun ki aplike yo ka aplike swa pa lapos nan
moman renouvelman an (yon fotokopi fom DD-214 akseptab) oswa depi yo ale nan biwo DMV zon yo
pou yon renouvelman oswa yon dokiman ranplasman. Yo pa kapab aplike pou lisans yo nan telefon
oswa sou Entenet.

Anpil biznis lokal nan eta a ofri rabe kounye a pou veteran yo. Chwa sa a ap fe li pi senp ak pi pratik pou
veteran yo montre epi verifye ba yon biznis kondisyon yo kom veteran sa yo pa gen pou pote plizye fom
idantifikasyon.

Pou jwenn plis enfomasyon sou chwa kondisyon veteran, ale nan sitwéb DMV nan
http://www.dmv.ny.gov/armedforces.htm#vetstat

